                                                                   [image: image1.png]N MKBANK



                                               

	Кредитнинг тўлиқ қиймати миқдори:

_____(_________________) фоиз

сўз билан


ИСТЕЪМОЛ КРЕДИТИ БЕРИШ ТЎҒРИСИДАГИ


_____-СОНЛИ ШАРТНОМА
       ______________                                                202_ йил «___» ___________

Бундан буён шартнома матнида “Кредитор” деб юритилувчи “Микрокредитбанк” акциядорлик-тижорат банки номидан Низом ва ___.____.________ даги ___________-сонли ишончнома асосида иш юритувчи __________________ филиали бошлиғи ________________________________ бир томондан ва ________________________________ томонидан __.__.________ йилда берилган паспорт серияси ____ рақами _________________ бўлган, кейинги ўринларда “Кредит олувчи” деб аталадиган Ўзбекистон Республикаси фуқароси _________________________________ иккинчи томондан ушбу кредит шартномасини (келгусида “шартнома” деб аталади) қуйидагилар тўғрисида туздилар:
I. ШАРТНОМА ПРЕДМЕТИ.

1.1. Банк мазкур кредит шартномасида келишилган миқдорда ва шартларда қарз олувчи томонидан сотиб олинган товарлар (хизматлар) ҳақини тўлаш учун пул маблағларини ажратиш, қарз олувчи олган маблағларини ва унга ҳисобланган фоизлари билан қўшиб қайтариш мажбуриятини олади


II. КРЕДИТ АЖРАТИШ ТАРТИБИ

2.1. Кредитор Истеъмолчига кредит комиссиянинг қарорига мувофиқ ____________________ (________________________________________) сўм кредит маблағларини ажратади.


2.2. Кредит _____ (_______________) ой муддатга ажратилади.


2.3. Кредит учун фоиз ставкаси йиллик ____ (________________) қилиб белгиланилади.

2.4. Кредитнинг мақсади: __________________________________ сотиб олиш.
2.5. Берилган кредит маблағларини ажратиш ва олинган кредитни ҳамда унга ҳисобланган фоизларни қайтариш муддатлари мазкур шартноманинг ажралмас қисми ҳисобланмиш 1-иловага мувофиқ амалга оширилади.
III. ШАРТНОМА ТУЗИШ ҲУҚУҚЛАРИНИ ТАСДИҚЛАШ

3.1. “Микрокредитбанк” АТБ _________________________ филиали мазкур кредит шартномасини имзолаш ва кредит ажратиш ҳуқуқига эга эканлигини тасдиқлайди.


3.2. Истеъмолчи ўзининг муомала лаёқатига эга Ўзбекистон Республикаси фуқароси эканлигини, ушбу кредит шартнома оила аъзолари розилиги билан амалга оширилаётганлигини, банкга тақдим қилган ҳужжатлари ҳақиқий эканлигини тасдиқлайди ва уларнинг тўғрилигини кафолатлайди.


3.3. Истеъмолчи мазкур кредит шартномаси бажарилишига таъсир кўрсатувчи барча омиллар, жумладан, унга нисбатан ҳуқуқни муҳофаза қилуви органлар томонидан жиноий иш қўзғатилмаганлигини, иқтисодий жарималар қўлланилмаётганлиги, унинг мулкларига учинчи шахслар томонидан ундирув қаратилмаётганлиги ёки бошқа шунга ўхшаш ҳолатлар мавжуд эмаслигини тасдиқлайди.


IV. КРЕДИТОРНИНГ ҲУҚУҚ ВА МАЖБУРИЯТЛАРИ

4.1. Мазкур кредит шартномаси имзолангандан кейин Истеъмолчи томонидан 30 кун муддат ичида белгиланган кредит қайтарилиши таъминотини банкга тақдим қилмаса банк шартномани ўз ташаббуси билан бекор қилиши мумкин.


4.2. Истеъмолчи томонидан тақдим қилинган маълумотларда қўпол чалкашликлар, нотўғри маълумотлар мавжуд бўлса, кредит ажратилгандан сўнг уни мақсадсиз сарфласа, ёки ссуда ҳисобварағи очилгандан сўнг бир ой давомида кредит маблағларни ишлатишга тўлов топшириқномаси тақдим қилинмаса банк кредит ажратмаслиги, агар кредит ажратилган бўлса уни муддатидан олдин қайтариб олишни талаб қилиши мумкин.


4.3. Банк мазкур шартнома бўйича қарз олувчига юклатилган барча мажбуриятларнинг ўз вақтида бажарилишини талаб қилиш ҳуқуқига эга ва ушбу мажбуриятлар бажарилмаса ёки лозим даражада бажарилмаса банк кредит беришни тўхтатиб қўйиши ёки берилган кредитни муддатидан олдиндан қайтарилишини талаб қилиши мумкин. Жумладан,


- кредитдан фойдаланиш учун банкга тўланадиган фоизлар белгиланган муддатдан 30 кундан ортиқ кечиктирилганда;


- кредит маблағларидан бошқа мақсадлар учун фойдаланилганида;


- истеъмолчининг молиявий аҳволи ёмонлашганда;


- кредит таъминоти талабга жавоб бермаганда ва Истеъмолчи томонидан ушбу шартномада кўрсатилган муддатда қўшимча таъминот тақдим қилинмаганда;


- банк сўраган маълумот ва ҳужжатлар ўз вақтида тақдим қилинмаганда, текширишлардан бўйин товланганда, банк билан сабабсиз алоқани узганда;


- истемолчи томонидан кредитни ва унга ҳисобланган фоизларни  қайтармаслик бўйича ҳар қандай хавф юзага келганда банк истеъмолчига ёзма равишда хабардор қилган ҳолда 10 кун муддат ичида кредитни ва унга ҳисобланган фоизларни қайтариб тўлашни талаб қилишга хақли.


- “Банк”, “Қарз олувчи” (истеъмолчига) га ажратилган кредит бўйича муддати  ўтган кредит қарздорлиги, график бўйича қарздорлиги, асосий қарз ва унга ҳисобланган барча фоиз тўловлари, шунингдек оширилган фоизи ва муддати ўтган фоизга ҳисобланган пеня қарздорликлари ўз вақтида қайтарилмаган тақдирда, мазкур қарздорликлар ҳамда тўловларни қарз олувчи (истеъмолчи)нинг Ўзбекистон Республикаси ҳудудидаги барча банк муассасаларида ҳар қандай валютада иш ҳақи (пенсия) ва бошқа мақсадлар бўйича очилган пластик карта(лар)сидан ҳамда омонат ҳисобварақларидаги пул маблағларидан акцептсиз автоматик равишда ечиб олади.

Агарда акцептсиз ундириб олиш “Қарз олувчи” (истеъмолчи)га тегишли бўлган хорижий валютада очилган банк пластик карта(лар)си ва омонат ҳисобварақларига нисбатан қўлланилса, банк кредит бўйича барча қарздорликлар ва тўловлар юзасидан зарур маблағларни ечиб олинадиган санада Марказий банкнинг валютани сотиш курси бўйича конвертация қилинган ҳолда акцептсиз тартибда ечиб олади.

4.4. Кредит қарз олувчи томонидан муддатида қайтарилмаганда холда қайтарилмаган асосий қарз суммаси бўйича муддати ўтган қарздорликка чиқарилгандан сўнг кредит шартномасида кўрсатилган фоиз тўлов даражасидан 1,5 баравар миқдорида амалга оширилади.


4.5. Қарз олувчи томонидан муддатида қайтарилмаган фоиз тўловлари учун кунлик 0,5 фоиз миқдорида пеня ҳисобланади, лекин жами ҳисобланган пеня миқдори муддати ўтган фоиз қарздорликнинг 50 фоизидан ошмаслиги лозим.


4.6. Банк кредит маблағлари ва унга ҳисобланган фоизлар белгиланган муддатларда қайтарилмаганда ундирувни қарз олувчининг юқори ликвидли мол-мулкига ҳамда кредит таъминотига қаратиш ҳуқуқига эга.



4.7. Банк мазкур кредит шартномаси кучга киргандан кейин бир банк иш кунида қарз олувчига алоҳида ссуда ҳисобварағини очади.


4.8. Банк ссуда ҳисобварағидан маблағларни ўтказиб бериш тўғрисида мижоз белгиланган тартибда тўлов топшириқномаси тақдим қилганда бир банк иш кунида у кўрсатган шеригига (контрагентига) ўтказиб беради.


4.9. Банк томонидан қарз олувчига кредит шартномаси қонуний кучга кириб, қарз олувчи томонидан тўлов топшириқномаси банкка тақдим этилган кундан кечиктириб кредит ажратилган ҳолатда, банк мижозга кечиктирилган кредит суммасидан 0,1% миқдорида жарима тўлаб беради.


4.10. Банк қарз олувчига кредит шартномасида назарда тутилган кредитни беришдан бутунлай ёки қисман бош тортган тақдирда, ушбу кредит бўйича маблағлар беришни тўхтатиб қўйиш тўғрисида қарор қабул қилинган санадан бошлаб кейинги иш кунидан кечиктирмасдан қарз олувчига кредит бериш тўхтатилганлиги ва унинг сабаблари юзасидан ёзма хабарнома юбориши шарт.

4.11. Қарз олувчи асосий қарзни олдиндан қайтарганда, асосий қарзнинг қайтарилган қисмига фоизлар ҳисоблашни тўхтатади.


4.12. Истеъмолчига тегишли тижорат сири ва банк сири ҳисобланувчи маълумотларнинг ошкор қилинмаслигини таъминлайди.


4.13. Қарз олувчининг ссуда ҳисобварағидаги ҳаракатлар тўғрисида унинг сўровига мувофиқ маълумотларни тақдим этади.


4.14. Банк томонидан мазкур кредит бўйича қарздорликларни сўндириш учун банк ҳисобварағи ва (ёки) банк омонатидан (шу жумладан, банк карталари бўйича) маблағлар ҳисобварақ (омонат) эгасининг топшириғисиз ҳисобдан чиқарилганда, банк ушбу маблағ ҳисобдан чиқарилган санадан бошлаб кейинги иш кунидан кечиктирмаган ҳолда ҳисобварақ (омонат) эгасига унинг ҳисобварағидан қанча миқдордаги маблағ қандай сабабларга асосан ва кимнинг фойдасига чиқарилганлигини кўрсатган ҳолда хабарнома (маълумотнома) (шахсан, почта орқали, мобил телефонга СМС ва бошқа қаналлар орқали) юборади.


4.15. Банк қарз олувчини қуйидаги омилларни ҳисобга олган ҳолда ўз молиявий аҳволини таҳлил қилиши зарурлиги тўғрисида огоҳлантириши лозим:

- қарз олувчининг қарз юки жорий молиявий аҳволига мос келиши;

- банк хизматини кўрсатиш шартномасида кўрсатилган мажбуриятларини бажариши учун тахминан қайси муддатларда ва қанча миқдорда пул маблағлари келиб тушиши кутилаётганлиги (масалан, жисмоний шахслар учун - иш ҳақи тўланиши, бошқа даромадлар олиши даврийлиги);


 - кредит шартномаси бўйича ўз мажбуриятларини бажара олмаслигига олиб келиши мумкин бўлган енгиб бўлмас куч таъсиридаги вазиятлар ва бошқа ҳолатлар юз бериши эҳтимоли (шу жумладан жисмоний шахслар учун - ишини йўқотиш, ўзига боғлиқ бўлмаган сабабларга кўра иш ҳақи ва бошқа турдаги даромадларни кечикиб олиши, ишга жойлашиши, соғлиғининг ёмонлашганлиги натижасида даромадларининг тушиб кетиши).


4.16. Қарз олувчи кредит шартномаси бўйича қарзнинг асосий суммасини қайтариш ва (ёки) фоизларни тўлаш муддатларини бузганда, банк тегишли кредит шартномасида назарда тутилган усулда низони судгача ҳал қилиш юзасидан ўз талабномасини қарз олувчига етказиш.


4.17. Талабномада белгиланган муддатда ўттиз кун ичида қарз олувчи унда кўрсатилган талабларни лозим даражада бажармаганда, банк тегишли талаб билан судга мурожаат қилиш ҳуқуқига эга.


4.18. Кредит шартномаси бўйича муддати ўтказиб юборилган қарздорлик юзага келганда, банк қарз олувчи зиммасидаги қарз юки янада ошиб кетишининг олдини олиш мақсадида муддати ўтказиб юборилган қарздорлик юзага келган санадан бошлаб 7 (етти) календарь куни давомида қарз олувчи билан шартномада келишилган ҳар қандай алоқа боғлаш усулларидан, шу жумладан электрон алоқа воситаларидан ёки қонун ҳужжатларида назарда тутилган бошқа усуллардан фойдаланиб, қарз олувчига муддати ўтказиб юборилган қарздорлик юзага келганлиги ҳақида хабар беради.


4.19. Банк қонун ҳужжатлари талабларини ҳисобга олган ҳолда кредит шартномаси бўйича қарз олувчини муддати ўтказиб юборилган қарздорликни қайтариш мажбуриятлари бажарилмаганлиги ҳолати, муддати, суммалари, таркиби ва оқибатлари ҳақида хабардор қилиши, қарз олувчидан муддати ўтказиб юборилган қарздорлик юзага келиши сабабларини сўрайди.


4.20. Қарздордан кредитнинг жорий тўлови учун кредитни (қарзни) қайтариш жадвалида белгиланган суммага нисбатан кўп маблағ келиб тушса, у ҳолда банк келиб тушган маблағнинг ортиқча қисмини, бироқ ой якунига қадар ҳисобланадиган (фоиз ва пеня) тўловлари ҳисоб-китобини инобатга олган ҳолда ундан ортиқча қисми қарз олувчининг кредитининг (қарзнинг) асосий қарзини сўндиришга йўналтириши мумкин.


4.21. Кредитни қайтариш жадвали расмийлаштирилгандан сўнг қарз олувчи томонидан кредит қисман муддатидан олдин сўндирилиши муносабати билан кредит бўйича тўловларни амалга ошириш саналари ва муддатлари ёки оралиқ кредит тўловларининг миқдорлари ўзгарганда банк кредитни қайтариш жадвалини янгидан расмийлаштириб, қарз олувчига тақдим қилиши лозим.


Бунда, кредитни қайтариш жадвали янгидан расмийлаштирилиши билан ундан олдин мавжуд бўлган кредитни қайтариш жадвали ўз кучини йўқотган ҳисобланади.


4.22. Банк қарз олувчи томонидан шартномага асосан кредит (қарз) бўйича қарздорлик суммасини тўлаш мажбурияти тўлиқ бажарилган санадан бошлаб уч иш кунидан кечиктирмаган ҳолда мазкур қарз бўйича:


- гаровда турган мулкни таъқиқдан чиқариш;


- гаров сифатида бўлган мол-мулкка нисбатан банкнинг ҳуқуқлари тўғрисидаги ёзувни гаров реестридан чиқариш чораларини кўради.

V. ИСТЕЪМОЛЧИНИНГ ҲУҚУҚ ВА МАЖБУРИЯТЛАРИ

5.1. Истеъмолчи қуйидаги ҳуқуқларга эга:


- истеъмол кредити бериш қоидалари билан танишиб чиқиш;


- ўз ҳуқуқ ва мажбуриятлари тўғрисида, шу жумладан истеъмол кредити бериш билан боғлиқ барча харажатлар ҳақида ишончли ҳамда тўлиқ ахборот олиш;

- шартнома шартларининг шартномада белгиланган тартибда ва муддатларда бажарилишини талаб қилиш;


- тегишли даражада сифатли бўлмаган сотиб олинган товарнинг (ишнинг, хизматнинг) алмаштирилишини талаб қилиш ёки уни сифати тегишли даражада бўлган бошқа шунга ўхшаш товарга (ишга, хизматга) алмаштириш имконияти бўлмаганида шартномани бекор қилиш.


          5.2.  Истеъмолчи:


- истеъмол кредити олиш учун зарур ҳужжатларни тақдим этиши;


- банк ёки бошқа кредит ташкилотидан олинган молиявий истеъмол кредитидан шартномага мувофиқ белгиланган мақсадда фойдаланиши;


- товар (иш, хизмат) ҳақини шартномага мувофиқ ўз вақтида тўлаши;

- олинган молиявий истеъмол кредитини қайтаришни ва мазкур кредит бўйича ҳисобланган фоизларни тўлашни шартномада белгиланган тартибда ҳамда муддатларда амалга ошириши шарт.


5.3. Кредитдан фойдаланишда кредитлашнинг мақсадлилик, қайтаришлилик, тўловлилик, таъминотлилик ва муддатлилик тамойилларига риоя қилиш.


5.4. Мазкур шартноманинг ажралмас қисми ҳисобланмиш 1-иловага мувофиқ кредитнинг фоизларини ва кредитнинг асосий суммасини қайтариб бориш.


5.5. Кредитнинг мақсадли ишлатилиши  жойига бориб текширилганда, кредит маблағларига олинган истеъмол товарлар(хизматлар)нинг сақланиш ҳолатини банк ходимлари томонидан текширилишига рухсат бериш ҳамда шароит яратиб бериш. Мақсадли текширувлар муддати ҳамда вақти банк томонидан аниқланади ва у истеъмолчи билан келишилмайди.


5.6. Кредитор Истеъмолчи томонидан кредит шартномаси шартлари бузилганлиги туфайли шартномани муддатидан олдин бекор қилиш талабини қўйганда, банк томонидан кўрсатилган муддатда лекин, 10 кун муддатдан кечикмасдан асосий қарз ва унга ҳисобланган фоизларини қайтариш.


5.7. Банк томонидан ундирув қарздорнинг мулкларига қаратилганда уларни ихтиёрий топшириш бўйича шартномалар тузиш.


5.8. Истеъмолчи қонун ҳужжатларига ҳамда шартномага мувофиқ бошқа ҳуқуқларга ҳам эга бўлиши ва унинг зиммасида бошқа мажбуриятлар ҳам бўлиши мумкин.


5.9. “Қарз олувчи” (истеъмолчи) га ажратилган кредит бўйича муддати  ўтган кредит қарздорлиги, график бўйича қарздорлиги, асосий қарз ва унга ҳисобланган барча фоиз тўловлари, шунингдек оширилган фоизи ва муддати ўтган фоизга ҳисобланган пеня қарздорликлари ўз вақтида қайтарилмаган тақдирда, мазкур қарздорликлар ҳамда тўловларнинг қарз олувчи (истеъмолчи) ва шерик қарздорнинг Ўзбекистон Республикаси ҳудудидаги барча банк муассасаларида ҳар қандай валютада иш ҳақи (пенсия) ва бошқа мақсадлар бўйича очилган пластик карта(лар)сидан ҳамда омонат ҳисобварақларидаги пул маблағларидан акцептсиз автоматик равишда банк томонидан ечиб олинишига розилик билдириш ва қаршилик қилмаслик.

Агарда акцептсиз ундириб олиш “Қарз олувчи” (истеъмолчи)га тегишли бўлган хорижий валютада очилган банк пластик карта(лар)си ва омонат ҳисобварақларига нисбатан қўлланилса, кредит бўйича барча қарздорликлар ва тўловлар юзасидан зарур маблағларнинг ечиб олинадиган санада Марказий банкнинг валютани сотиш курси бўйича конвертация қилинган ҳолда акцептсиз тартибда банк томонидан ечиб олинишига рози бўлиш ва бунга қаршилик қилмаслик.


VI.  ҲИСОБ -КИТОБЛАРНИ АМАЛГА ОШИРИШ ТАРТИБИ

6.1. Банк мазкур шартномада келишилган миқдордаги маблағларни мижознинг ссуда ҳисобварағига ўтказиб беради ва тўловларни чиқариш мижознинг тўлов топшириқномаси билан маҳсулот етказиб берувчи (иш, хизмат кўрсатувчи) ҳисобварағига ўтказиб беради.


6.2. Истеъмолчи кредит ва унга ҳисобланган фоизларни мазкур шартномага илова қилинаётган 1-иловадаги жадвалга мувофиқ тўлаб боради.


6.3. Кредитор кредит шартномасини муддатидан олдин бекор қилмоқчи бўлганда Истеъмолчига 5 кун олдин хабар беради. Шу муддат ичида Истеъмолчи кредиторга қарзни қайтариш тўғрисида маълум қилиши лозим.


6.4. Истеъмолчининг кечиктирилган қарзлари (асосий қарз ва фоизлар) 30 кундан ошиб кетганда банк мазкур кредит шартномасининг ажралмас қисми бўлмиш таъминотларга ва истеъмолчининг юқори ликвидли мол-мулкига қаратади.


VII.  ИСТЕЪМОЛ КРЕДИТИ БЎЙИЧА ТАЪМИНЛАШ.

7.1. Ушбу шартнома бўйича берилган кредит қуйидагилар билан таъминланади:


Кредит қайтмаслиги хатари бўйича ______________________________ сўмлик суғурта полиси олинади.


Кредитнинг қайтарувчанлигини таъминлаш билан боғлиқ бўлган хужжатларни зарур даражада расмийлаштириш бўйича ҳар қандай харажатларни Кредит олувчи ўз зиммасига олади.


7.2. Банк Кредит олувчидан кредит қайтарилишининг қўшимча таъминотини талаб этиш хуқуқига эга.


7.3. Мажбуриятларнинг бажарилишини таъминлашнинг бир нечта усуллари мавжудлиги бир-бирига зид бўлмайди, мажбуриятларни бажаришнинг ҳар қайси усули мустақил ҳисобланади ва бир-бирига боғлиқ бўлмайди.


7.4. Зарурат бўлганда, ундиришни мажбуриятларнинг бажарилишини таъминлашни қаратишнинг усулларини танлаш хуқуқи Банкда қолади, у ўз хоҳишига кўра талабни усуллардан исталганига қўйиши ёки мажбуриятларни бажаришни таъминлашнинг барча усулларига қўйиши мумкин.



7.5. Кредит олувчи кредитни таъминлашни кредит суммасининг камида 125 фоизи даражасида тутиш мажбуриятини олади.


7.6. Кредитнинг таъминланишини белгиловчи хужжатлар ушбу шартноманинг узвий қисми ҳисобланади.


VIII.  ТАРАФЛАРНИНГ ЖАВОБГАРЛИГИ

8.1. Томонларнинг жавобгарлиги Ўзбекистон Республикаси Фуқаролик Кодекси, Ўзбекистон Республикасининг “Хўжалик юритувчи субъектлар фаолиятининг шартномавий-ҳуқуқий базаси тўғрисида”ги Қонунига ва амалдаги қонунчиликка асосан белгиланади.


8.2. Банк кредитнинг ўз вақтида берилиши ва ҳисоб-китобларнинг тўғри амалга оширилиши юзасидан жавобгардир.


8.3. Карз олувчи томонидан кредит маблағларидан мақсадсиз фойдаланилганда, мақсадсиз фойдаланилган маблағ қийматининг 20 фоизи миқдорида банкка жарима тўлайди.


8.4. Тўланган пеня ва жарималар томонларни мажбуриятларни лозим даражада бажармаслик оқибатида етказилган зарарни қоплашдан озод қилмайди.

8.5. Ушбу шартнома ёки унинг ижроси билан боғлиқ масалалар юзасидан келиб чиқадиган барча низолар қонун доирасида томонларнинг ўзаро келишуви асосида ҳал қилиниши мумкин.


8.6. Тарафлар ўзаро келишуви асосида ҳал қилинмаган тақдирда қонунчиликда белгиланган тартибда тегишли суд томонидан кўриб чиқилади.

IX.  ФОРС-МАЖОР.


9.1. Тарафларнинг эрки ва истагига боғлиқ бўлмаган ҳамда олдиндан кўра билиш ёки олдини олиб бўлмайдиган, фавқулодда вазиятлар оқибатидаги енгиб бўлмас куч туфайли тарафлар мазкур Шартнома бўйича олган мажбуриятларини қисман ёки тўлиқ бажара олмасалар (форс-мажор), бунинг учун улар жавобгарликдан озод этиладилар.


Қуйидагилар фавқулодда вазиятлар (форс-мажор) бўлиб ҳисобланади: сув тошқини, ёнғин, зилзила, портлаш, бўрон, ер кўчкиси, эпидемия ва бошқа табиат ҳодисалари, уруш ёки ҳарбий ҳаракатлар, фуқаролик тартибсизликлари, террорчилик ҳаракатлари.


9.2. Форс-мажор ҳолатлари юзага келганда мажбуриятлар бажариш муддати бундай ҳолатлар ва уларнинг оқибатлари давом этган вақтга мутаносиб равишда кечиктирилади.


9.3. Тарафлар форс-мажор ҳолатлари вужудга келганлиги ва тугаганлиги ҳақида зудлик билан ёзма равишда бир-бирларини хабардор қилишлари лозим.

9.4. Тарафлар зиммаларига олган мажбуриятларини бажармаганлиги ёки лозим даражада бажармаганлиги учун, агар мазкур ҳолат фавқулодда ва бартараф этиб бўлмайдиган ҳолатлар (форс-мажор) юзага келиши оқибатида юз берганлигини ҳамда улар томонидан лозим даражада бажарилиши учун барча мумкин бўлган ва уларга боғлиқ бўлган барча чораларни кўрганликларини исботласалар Форс-мажор ҳолати деб топилиши мумкин.


9.5 Тарафлар форс-мажор ҳақида иккинчи тарафни зудлик билан ёзма равишда хабардор қилиши шарт ва ёзма хабар келиб тушган вақтдан бошлаб шартноманинг 9.4-бандида кўрсатилган ҳолатлар ўз исботини топиши лозим.


9.6. Форс-мажор ҳолатига асосланаётган тараф, ваколатли давлат идорасининг бундай ҳолатларни вужудга келганлигини тасдиқловчи тегишли ҳужжатини тақдим этиши шарт.


X. ШАРТНОМАНИНГ КУЧГА КИРИШ ТАРТИБИ ВА БОШҚА ШАРТЛАР

10.1. Томонлар ўртасидаги келишмовчилик ва низолар мазкур шартномага мувофиқ хамда амалдаги қонунчиликда ўрнатилган тартибда музокаралар йўли билан ҳал қилинади.


10.2. Томонлар ўртасидаги музокаралар ўз натижасини бермаса низо судда кўриб чиқилади.


10.3. Мазкур шартнома истеъмолчи томонидан кредитлаш учун таъминот турларидан бири тақдим қилингандан сўнг кучга киради.


10.4. Банк кредит шартномаси кучга киргач ва ссуда ҳисобварағи очилгач бир кун муддат ичида маблағларни ажратади шу кундан бошлаб берилган кредит учун фоизлар ҳисобланади.


10.5. Томонлар қонунчиликда мазкур шартномага доир муносабатларни тартибга солувчи ўзгартиришлар рўй берганда шартномани унга мувофиқлаштиради.


10.6. Кредит ёки қарзнинг тўлиқ қиймати (КТҚ) ни ҳисоблаб чиқишда қарз олувчининг қуйидаги тўловлари ҳисобга олинади:


а) асосий қарз ва фоизлар бўйича тўловлар;


б) банк фойдасига амалга ошириладиган тўловлар — агар бундай тўловлар шартнома шартларига мувофиқ қарз олувчининг мажбуриятларига кирса ва/ёки кредит ёки қарз берилиши бундай тўловларни амалга оширилиши билан боғлиқ бўлса;


 в) учинчи шахслар фойдасига амалга ошириладиган тўловлар, агар бундай тўловлар шартнома шартларига мувофиқ қарз олувчининг мажбуриятларига кирса, шу жумладан қуйидаги тўловлар:


- суғурта ташкилоти фойдасига амалга оширилган тўловлар, агар суғурта шартномаси бўйича суғурта ҳодисаси юзага келган тақдирда наф олувчи бўлиб банк ҳисобланса;


- қарз олувчининг мажбуриятлари таъминотига қабул қилинган ва гаровга қўювчининг ихтиёрида қоладиган гаров предметини гаров шартномаси бўйича суғурта қилишда қарз олувчи томонидан суғурта ташкилотининг фойдасига амалга оширилган тўловлар;


- қарз олувчи томонидан кафолат (кафиллик) олиш учун кафолат берувчига (кафилга), шунингдек гаровга топширилаётган мулкни баҳолаш учун баҳоловчи ташкилотга тўланган тўловлар;


- мижозларни жалб қилиш, улар томонидан кредит ёки қарз олиш учун тақдим этилган ҳужжатларни текшириш, ушбу ҳужжатларни банкка топшириш, кредит ёки қарзларни қоплаш ҳисобига банк мижозларидан тўловлар ва пул ўтказмаларини қабул қилиш бўйича банкка хизмат кўрсатадиган ташкилотлар (воситачилар) ҳисобига амалга оширилган тўловлар.


Банк томонидан КТҚ кўрсаткичининг ҳисоб-китоби шартнома муддати тугагунга қадар мазкур бандда назарда тутилган барча тўловларни ҳисобга олган ҳолда амалга оширилади.


10.7. Кредит бўйича талабни бошқа шахс фойдасига воз кечиш фақат қарздорнинг розилиги билан амалга оширилиши мумкин.


10.8. Кредит бўйича талабни учинчи шахсга ўтказиш ҳуқуқи алоҳида битим билан расмийлаштирилади.


10.9. Мазкур шартномада назарда тутилмаган бошқа шартлар амалдаги қонунчилик ва норматив хужжатлар асосида тартибга солинади.


10.10. Шартнома 2 (икки) нусхада тузилди ва улар бир хил юридик кучга эга.

10.11. Мазкур шартномага киритиладиган ҳар қандай ўзгартириш ва қўшимчалар тарафларнинг келишувига биноан амалга оширилади.

XI. ТОМОНЛАРНИНГ ҲУҚУҚИЙ МАНЗИЛЛАРИ, ТЎЛОВ РЕКВИЗИТЛАРИ, ИМЗОЛАРИ
	БАНК:
	ҚАРЗ ОЛУВЧИ:

	"Микрокредитбанк" АТБ __________________ филиали

Манзил: Тошкент шахар Чилонзор тумани Лутфий кўчаси 14-уй.

тел: +99895 142-33-10; +99871 202-12-12

р/с: ____________________

МФО: 00433 

ИНН: 200547792

ОКОНХ: 96120
	Манзил: _____________________________
Тел: _________________________________
Паспорт маълумотлари: ___ №________ ______________________________________ томонидан ___.___.______ йилда берилган

	   ТОМОНЛАРНИНГ ИМЗОЛАРИ


	__________________ филиали бошлиғи:

_________________               _____________

Бош бухгалтер:

_________________               _____________

Хуқуқшунос:

_________________               _____________

М.Ў.
	Қарз олувчи:  

_____________________________________

                         _____________

                                 имзо



	ҚАРЗ ОЛУВЧИ: Мен, _________________ ўз қўли билан ___________________                           

ушбу шартномани ўқидим, шартномадаги бўлим ва бандлар ҳамда ундаги сўзларнинг мазмуни, моҳияти аниқ ва тушунарли бўлганлиги учун мазкур шартномани имзолайман ва уни сўзсиз бажараман.

	                                                                          ____________________


                                                              (имзо)

Пластик карта рақами: № _ _ _ _  _ _ _ _  _ _ _ _  _ _ _ _ амал қилиш муддати _ _ / _ _


БАНК______________                                                                                                            КРЕДИТ ОЛУВЧИ______________
                  (имзо)                                                                                                                                                               (имзо)

